
W Gabra tal-gurisprudenza

KONKLUZJONIJIET TAL-AVUKAT GENERALI
KOKOTT
ipprezentati fit-3 ta’ Settembru 2015"

Kawza C-346/14

I1-Kummissjoni Ewropea
Vs

Ir-Repubblika tal-Awstrija

“Rikors ghal nuqqas ta’ twettiq ta’ obbligu — Ksur tal-Artikolu 4(3) TUE moqri flimkien
mal-Artikolu 288 TFUE — Applikazzjoni zbaljata tal-Artikolu 4(1) u (7) tad-Direttiva 2000/60/KE —
Politika tal-Unjoni fil-qasam tal-ilma — Approvazzjoni ghall-kostruzzjoni ta’ impjant idroelettriku fuq

ix-xmara Schwarze Sulm — Deterjorazzjoni tal-istat tal-ilma — Evalwazzjoni mill-gdid tal-istat —
Korrezzjoni tal-pjan ta’ mmaniggar”

I — Introduzzjoni

1. Ma huwiex biss l-isfruttament ta’ energija rinnovabbli li ma taghmilx hsara lill-klima permezz
tal-uzu tal-energija tar-rih li jista’ jirrizulta fkunflitt ma’ ghanijiet ambjentali ohrajn?, izda wkoll I-uzu
tal-energija idroelettrika. Dan tindikah il-Kummissjoni bir-rikors prezenti dwar impjant idroelettriku
zghir qrib is-sors tax-xmara Schwarze Sulm, li sa issa kienet fil-bi¢cca 1-kbira xmara vergni, fl-Alpi
Awstrijaci. Hija qgieghda tibbaza l-argumenti taghha fuq l-effett anticipat tal-projbizzjoni fir-rigward
tad-deterjorazzjoni prevista fid-Direttiva Qafas dwar 1-Ilma® u ssostni li l-progett ma huwiex
iggustifikat.

2. Krugjali, madankollu, huwa I-fatt li l-awtoritajiet Awstrijaci wettqu korrezzjoni tal-evalwazzjoni
tal-istat tax-xmara Schwarze Sulm matul il-pro¢edura prekontenzjuza. Dan ghandu l-konsegwenza li,
fi kwalunkwe kaz, id-deterjorazzjoni ta’ dan l-istat kif ilmentata mill-Kummissjoni ma baqghetx
applikabbli u, ghaldagstant, ma tehtieg l-ebda gustifikazzjoni.

1 — Lingwa originali: il-Germaniz.

2 — Ara, fdan ir-rigward, il-konkluzjonijiet tieghi tal-lum fil-kawza II-Kummissjoni vs Il-Bulgarija (C-141/14).

3 — Direttiva 2000/60/KE tal-Parlament Ewropew u tal-Kunsill, tat-23 ta’ Ottubru 2000, li tistabilixxi qafas ghal azzjoni Komunitarja fil-qasam
tal-politika tal-ilma (GU Edizzjoni Specjali bil-Malti, Kapitolu 15, Vol. 5, p. 275) fil-verzjoni tad-Direttiva 2013/39/UE tal-Parlament Ewropew
u tal-Kunsill, tat-12 ta’ Awwissu 2013, li temenda d-Direttivi 2000/60/KE u 2008/105/KE rigward sustanzi prijoritarji fil-qasam tal-politika
dwar l-ilma (GU L 226, p. 1) (iktar il quddiem id-“Direttiva 2000/60”).

II — II-kuntest guridiku

3. L-ghanijiet ambjentali ewlenin tad-Direttiva 2000/60 u l-eventwali ecc¢ezzjonijiet huma stabbiliti
fl-Artikolu 4 taghha:

“1. Meta l-programmi ta’ mizuri spe¢ifikati fil-pjanijiet ta’ mmaniggjar tal-bacin tax-xmara ikunu qed
isiru operazzjonali:

a) ghall-ilma tal-wic¢¢

(i) L-Istati Membri jridu jimplimentaw il-mizuri mehtiega biex jipprevjenu deterjorazzjoni tal-istat
ta’ kull korp ta’ l-ilma tal-wi¢¢, bla hsara ghall-applikazzjoni ta’ paragrafi 6 u 7 u minghajr
pregudizzju ghal paragrafu 8;

(i) [...]”

IIT — Il-fatti u l1-procedura

4. F1-24 ta’ Mejju 2007, l-awtoritajiet tal-Land Awstrijak ta’ Steiermark hargu l-approvazzjoni taht il-ligi
tal-ilma ghall-kostruzzjoni ta’ impjant idroelettriku fuq ix-xmara Schwarze Sulm.

5. L-awtoritajiet ikklassifikaw l-istat ekologiku tal-medda tal-ilma bhala “tajjeb hafna”*. Madankolly,
kienet ikkonstatata wkoll estrazzjoni negligibbli ta’ ilma tax-xorb (31 litru kull sekonda) fil-parti
tax-xmara iktar 'il fuq mis-sezzjoni affettwata®.

6. Huwa previst li ghall-impjant tal-energija tkun installata hekk imsejha “Diga ta’ Tirol” fejn parti
kbira tal-ilma tkun mghoddija minn pajpijiet itwal minn 10 km lejn bini tal-impjant tal-energija li
jinsab 480 metru iktar fil-fond u, wara li dan l-ilma jghaddi mit-turbina, jerga’ jkun rilaxxat fparti
iktar 1 isfel tax-xmara. Ghalkemm huwa minnu li l-ostakolu tad-diga jitnaqqas b’assistenza
ghall-migrazzjoni tal-hut, li sahansitra kapaci tikkumpensa ghall-fluss fil-parti iktar ’il fuq tax-xmara,
it-tnaqqis tal-livell tal-ilma fix-xmara xorta wahda jtellef il-migrazzjoni tal-hut. Barra minn hekk, huwa
mistenni telf fir-rigward tal-hut li jemigra 'l isfel fix-xmara u li jinqabad fit-turbini®. Bhala rizultat,
huwa kkonstatat li l-istat tal-ilma, wara r-realizzazzjoni tal-progett, ser ikun jista’ jigi evalwat biss bhala
“tajjeb”.

7. Fis-sena 2006, il-Kummissjoni rceviet ilment minhabba I-progett u fOttubru tal-2007 talbet
lill-Awstrija tipprezenta l-osservazzjonijiet taghha. Madankollu, hija waqqfet il-procedimenti
fis-sena 2010, wara li l-awtoritajiet federali Awstrija¢i ssospendew l-approvazzjoni tal-progett.

8. FMarzu tal-2012, il-Qorti Kostituzzjonali Awstrijaka, madankollu, annullat id-decizjoni
tal-awtoritajiet federali, b’tali mod li l-approvazzjoni originali saret effettiva mill-gdid.

9. Wara verifika tas-sitwazzjoni, il-Kummissjoni waslet ghall-konkluzjoni li, waqt l-approvazzjoni
tal-progett, 1-Awstrija ma applikatx b'mod korrett id-deroga mill-projbizzjoni fir-rigward
tad-deterjorazzjoni prevista fid-Direttiva 2000/60, ghalkemm din kellha tkun applikata b’analogija
fil-kuntest tal-effett antic¢ipat tal-Artikolu 4 tad-Direttiva 2000/60, li jirrizulta mill-Artikolu 4(3) TUE u

4 — Dokument anness mar-risposta, p. 41 u 46.
5 — Dokument anness mar-risposta, p. 46 u 47.
6 — Dokument anness mar-risposta, p. 48.

mill-Artikolu 288 TFUE. Ghaldagstant, fis-26 ta’ April 2013, il-Kummissjoni talbet mill-gdid
lill-Awstrija sabiex tipprezenta l-osservazzjonijiet taghha u, fil-21 ta’” Novembru 2013, hija indirizzat
opinjoni motivata lil dan l-Istat Membru li fiha stabbilixxiet terminu finali sal-21 ta’ Jannar 2014
sabiex jirrimedja 1-oggezzjonijiet fil-konfront tieghu.

10. Matul din il-procedura prekontenzjuza, l-awtoritajiet ta’ Steiermark biddlu l-approvazzjoni
b’decizjoni tal-4 ta’ Settembru 2013. Minbarra l-emendi tal-kundizzjonijiet, li ma humiex importanti
fil-procedura prezenti, fdin id-decizjoni huwa kkonstatat li l-istat tax-xmara Schwarze Sulm ma huwiex
“tajjeb hafna” izda, minhabba l-estrazzjoni ta’ ilma tax-xorb iktar ’il fuq mill-progett, huwa biss “tajjeb”.
Konsegwentement, il-klassi tal-istat tal-ilma ma nagsitx minhabba l-progett, u b’hekk hija eskluza
kwalunkwe deterjorazzjoni.

11. Madankollu, ir-risposti tal-Awstrija xorta wahda ma ssodisfawx lill-Kummissjoni u ghalhekk din
ipprezentat ir-rikors inezami fejn titlob li I-Qorti tal-Gustizzja joghgobha,

1) tikkonstata 1li r-Repubblika tal-Awstrija nagset milli twettaq l-obbligi taghha taht
1-Artikolu 4(3) TUE u taht 1-Artikolu 288 TFUE billi, meta approvat il-kostruzzjoni ta’ impjant
idroelettriku fuq ix-xmara Schwarze Sulm, il-konvenuta ma applikatx b’'mod korrett
id-dispozizzjonijiet tal-Artikolu 4(1) u tal-Artikolu 4(7) tad-Direttiva 2000/60;

2) tikkundanna lill-Awstrija ghall-ispejjez.

12. L-Awstrija titlob li I-Qorti tal-Gustizzja joghgobha,

— tichad ir-rikors tal-Kummissjoni; u

— tikkundanna lill-Kummissjoni ghall-ispejjez.

13. Il-pro¢edura bejn il-partijiet saret bil-miktub; il-Qorti tal-Gustizzja ddecidiet li ma kinitx necessarja

procedura orali.

IV — L-analizi guridika

A — Fugq l-ammissibbilta tar-rikors

14. L-Awstrija tqis li r-rikors huwa inammissibbli. Minn naha, il-Kummissjoni ma ddeskrivietx b’'mod
preciz bizzejjed l-obbligi li 1-ksur taghhom hija qieghda tikkritika (taqsima 2). Min-naha l-ohra,
l-Awstrija hija tal-fehma li I-kompitu tal-Kummissjoni bhala I-ghassiesa tat-Trattati ma jkoprix
il-kontroll tal-awtoritajiet Awstrijac¢i fl-applikazzjoni konkreta u individwali tad-dritt tal-Unjoni
(tagsima 3).

15. Madankollu, qabel kollox ghandu jigi ddeterminat b’'mod iktar preciz is-suggett tar-rikors
(tagsima 1).

1. Fuq is-suggett tar-rikors
16. Is-suggett tar-rikors jehtieg precizazzjoni, ghaliex ghalkemm l-impjant tal-energija kien approvat fl-

24 ta’ Mejju 2007, din l-approvazzjoni nbidlet permezz tad-decizjoni tal-4 ta’ Settembru 2013, jigifieri
qabel l-opinjoni motivata u l-iskadenza tat-terminu stabbilit minnha, jigifieri 1-21 ta’ Jannar 2014.

17. Fir-replika taghha, il-Kummissjoni ssostni li fil-“Petitum” hija ma kkunsidratx it-tnaqgqis fil-grad li
twettaq fil-kuntest tal-imsemmija decizjoni rigward l-istat tax-xmara Schwarze Sulm minn “tajjeb
hafna” ghal “tajjeb”, izda ghadha tassumi stat “tajjeb hafna”.

18. Dan l-argument nithmu b’tali mod li, ghalkemm il-Kummissjoni ma hijiex gieghda titlob li jigi
kkonstatat ksur tad-dritt tal-Unjoni permezz tat-tnaqqis tal-grad tax-xmara Schwarze Sulm, fl-istess
waqt qieghda tikkontesta inc¢identalment dan it-tnaqqis tal-grad u ghaldagstant l-approvazzjoni
fil-forma tad-dec¢izjoni tal-4 ta’ Settembru 2013.

19. Billi d-decizjoni msemmija ma kinitx is-suggett tal-istedina sabiex jigu pprezentati osservazzjonijiet
skont l-Artikolu 258 TFUE, tqum il-kwistjoni ta’ jekk din id-de¢izjoni — u d-decizjoni tal-
24 ta’ Mejju 2007 mmodifikata permezz taghha — tistax tkun is-suggett tar-rikors prezenti.

20. Kif huwa maghruf, is-suggett ta’ rikors ipprezentat skont l-Artikolu 258 TFUE huwa ristrett
permezz tal-fazi prekontenzjuza prevista fdin id-dispozizzjoni. Ghaldagstant, ir-rikors ma jistax ikun
ibbazat fuq ilmenti li ma jkunux tqajmu fil-fazi prekontenzjuza. Dan ghaliex il-procedura
prekontenzjuza ghandha l-ghan li taghti lill-Istat Membru kkoncernat l-opportunita, minn naha, li
jikkonforma ruhu mal-obbligi tieghu skont id-dritt tal-Unjoni u, min-naha l-ohra, li jinvoka l-motivi
ta’ difiza tieghu kontra l-ilmenti mressqa mill-Kummissjoni”.

21. Dan l-ghan tal-procedura prekontenzjuza jirrikjedi li 1-Kummissjoni tiehu inkunsiderazzjoni
I-mizuri mehuda mill-Istat Membru matul il-proc¢edura prekontenzjuza. Jekk dan ma jkunx il-kaz,
il-Kummissjoni ma tkunx tista’ tirreagixxi ghal mizura mehuda mill-Istat Membru sabiex jissodisfa
l-obbligi tieghu.

22. Ghalkemm huwa minnu li, minghajr pro¢edura prekontenzjuza gdida, il-Kummissjoni ma tistax
tibbaza Imenti addizzjonali fuq tali mizuri godda®, xorta jibga’ ammissibbli li jinzammu I-ilmenti
originali sakemm il-mizuri kkontestati kienu ghadhom fis-sehh meta skada t-terminu previst
fl-opinjoni motivata”’.

23. Mal-ewwel daqqa t'ghajn, id-decizjoni tal-4 ta’ Settembru 2013 ma taffettwax l-oggezzjoni
tal-Kummissjoni kontra d-decizjoni tal-24 ta’” Mejju 2007. Dan ghaliex il-Kummissjoni, essenzjalment,
gieghda tikkritika I-gustifikazzjoni tal-impjant tal-energija, li essenzjalment ma kinitx mibdula
fid-decizjoni tal-4 ta’ Settembru 2013.

24. Madankollu, minhabba t-tnaqqis tal-grad tal-istat tal-ilma ghal “tajjeb”, id-deterjorazzjoni
tax-xmara Schwarze Sulm, li kienet tehtieg gustifikazzjoni u li kienet invokata mill-Kummissjoni, tilfet
ir-rilevanza taghha . Ghaldagstant, il-Kummissjoni gieghda tikkontesta wkoll it-tnaqqis tal-grad.

25. Ghaldagstant, ir-rikors ma huwiex indirizzat kontra mizura li, minkejja modifika sussegwenti,
ghadha essenzjalment fis-sehh. Ghall-kuntrarju, id-decizjoni tal-4 ta’ Settembru 2013 temenda
d-decizjoni tal-24 ta’ Mejju 2007, li hija kkontestata mill-Kummissjoni fir-rigward ta’ punt li huwa
krugjali ghall-evalwazzjoni tar-rikors.

26. Fl-istess waqt, ma kienx necessarju li l-procedura prekontenzjuza terga’ ssir mill-bidu. Dan ghaliex
id-decizjoni tal-4 ta’ Settembru 2013 kienet mehuda mill-Awstrija b’gharfien tal-procedura
prekontenzjuza pendenti. Ghalhekk, ma jistax jinghad li kien hemm indeboliment tad-drittijiet
tad-difiza taghha. Ghall-kuntrarju, din il-mizura hija intiza 1li telimina kull bazi ghall-akkuzi

7 — Ara, perezempju, is-sentenzi Il-Kummissjoni vs II-Belgju (C-221/03, EU:C:2005:573, punti 36 u 38), Il-Kummissjoni vs Cipru (C-340/10,
EU:C:2012:143, punt 21) u II-Kummissjoni vs II-Germanja (C-211/13, EU:C:2014:2148, punt 22).

8 — Sentenza II-Kummissjoni vs II-Belgju (C-221/03, EU:C:2005:573, punt 41).
9 — Ara, fdan is-sens, is-sentenza II-Kummissjoni vs Il-Belgju (C-221/03, EU:C:2005:573, punti 39 u 40).
10 — Ara iktar dwar dan fil-punti 40 sa 44 iktar il quddiem.

tal-Kummissjoni. Fl-ahhar mill-ahhar, dan huwa motiv ta’ difiza mqajjem fi proc¢edura pendenti li,
bhala tali, ma jistax iwassal ghall-obbligu li titwettaq mill-gdid procedura prekontenzjuza shiha. Jekk
dan ma jkunx il-kaz, b’tali mizuri 1-Istati Membri jkunu jistghu jostakolaw l-izvolgiment ta’ proceduri
ghal nuqqas ta’ twettiq ta’ obbligu'.

27. L-evalwazzjoni tal-ammissibbilta tar-rikors kienet tkun differenti li kieku l-Kummissjoni kienet
gieghda titlob il-konstatazzjoni ta’ ksur tad-dritt tal-Unjoni minhabba d-decizjoni tal-
4 ta’ Settembru 2013. Ftali kaz, din kienet tkun estensjoni inammissibbli tas-suggett tar-rikors
fil-konfront tal-procedura prekontenzjuza. Madankollu, kif tikkonferma l-kjarifika fir-replika, it-talbiet
rikors ma ghandhomx jigu interpretati b’tali mod.

2. Fuq in-natura cara tar-rikors

28. L-ewwel oggezzjoni tal-Awstrija tirreferi ghall-fatt li, skont I-Artikolu 120(c) tar-Regoli
tal-Proc¢edura, ir-rikors ghandu jinkludi s-suggett tat-tilwima u espozizzjoni qasira tal-motivi invokati.
Din l-indikazzjoni ghandha tkun ¢ara u preciza bizzejjed li tippermetti lill-konvenut jipprepara d-difiza
tieghu u lill-Qorti tal-Gustizzja tezeréita l-istharrig taghha. Minn dan jirrizulta li l-punti essenzjali ta’
fatt u ta’ ligi li fughom ikun ibbazat rikors ghandhom jirrizultaw b’'mod koerenti u li jinftiehem
mit-test tar-rikors stess, u li t-talbiet tar-rikors ghandhom ikunu fformulati b’mod mhux ekwivoku,
sabiex jigi evitat li 1-Qorti tal-Gustizzja tiddeciedi wultra petita jew tonqos milli tiddeciedi dwar
ilment .

29. Huwa allegat li I-Kummissjoni ma ssodisfatx dawn ir-rekwiziti billi ma pprecizatx liema huma
l-obbligi, inkluzi fl-Artikolu 4(3) TUE kkunsidrat flimkien mal-Artikolu 288 TFUE, li ma gewx
osservati. Barra minn hekk, il-Kummissjoni lanqas ma spjegat sa fejn hemm effettivament lok li jigu
applikati, bhala dispozizzjonijiet ta’ direttiva, 1-Artikolu 4(1) u l-Artikolu 4(7) tad-Direttiva 2000/60.

30. Madankollu, dan l-argument huwa ineffettiv. Dan ghaliex, skont il-punti 25 u 26 tar-rikors,
il-Kummissjoni, fit-talbiet tar-rikors taghha, qieghda tirreferi ghas-sentenza dwar ix-xmara Acheloos, li
fiha gie stabbilit li, skont I-Artikolu 4(3) TUE u 1-Artikolu 288 TFUE, l-Istati Membri kienu mehtiega
jastienu milli jikkompromettu b’'mod gravi l-ghanijiet tal-Artikolu 4 tad-Direttiva 2000/60 sa minn
qabel ma kienet applikabbli din id-dispozizzjoni tal-ahhar'. Ghaldagstant, 1-Awstrija ma regghetx
indirizzat din l-oggezzjoni fil-kontroreplika.

3. Fuq il-portata tas-setgha ta’ kontroll tal-Kummissjoni

31. F’dak li jirrigwarda l-applikazzjoni individwali u konkreta tad-dritt tal-Unjoni, l-Awstrija ma hijiex
tichad li -Kummissjoni ghandha d-dritt tikkontrolla 1-applikazzjoni tad-dritt tal-Unjoni fir-rigward ta’
kazijiet specifici individwali u li tipprezenta din l-applikazzjoni ghall-istharrig tal-Qorti tal-Gustizzja
fil-kuntest ta’ rikors ghal nuqqas ta’ twettiq ta’ obbligu'*. Ghall-kuntrarju, hija gieghda toggezzjona
ghall-kontroll mill-Kummissjoni ta’ decizjoni ta’ evalwazzjoni mehuda mill-awtoritajiet nazzjonali
kompetenti.

11 — Ara, fdan is-sens, is-sentenzi Il-Kummissjoni vs L-Awstrija (C-203/03, EU:C:2005:76, punt 30) u Il-Kummissjoni vs Il-Belgju (C-221/03,
EU:C:2005:573, punt 40).

12 — Sentenzi II-Kummissjoni vs Il-Finlandja (C-195/04, EU:C:2007:248, punt 22) u Ir-Renju Unit vs II-Kunsill (C-209/13, EU:C:2014:283,
punt 30).

13 — Sentenza Nomarchiaki Aftodioikisi Aitoloakarnanias et (C-43/10, EU:C:2012:560, partikolarment il-punti 57 sa 67).

14 — Ara, perezempju, is-sentenzi Il-Kummissjoni vs Il-Germanja (C-431/92, EU:C:1995:260, punt 19 et seq), Il-Kummissjoni vs Il-Germanja
(C-20/01 u C-28/01, EU:C:2003:220, punt 30) u II-Kummissjoni vs II-Grecja (C-394/02, EU:C:2005:336, punt 16).

32. Madankollu, dan l-argument ghandu jigi michud ghas-semplic¢i raguni li l-kwistjoni ta’ sa fejn
id-dispozizzjonijiet kontenzjuzi tad-dritt tal-Unjoni jippermettu margni ta’ diskrezzjoni lill-awtoritajiet
nazzjonali kompetenti fit-twettiq ta’ evalwazzjoni, u l-kwistjoni ta’ jekk dan il-margni ta’ diskrezzjoni
jkunx inqabez, ma jikkoncernawx l-ammissibbilta ta’ rikors ghal nuqqas ta’ twettiq ta’ obbligu, izda
l-fondatezza tieghu.

B — Il-fondatezza tar-rikors

33. Ghalkemm huwa minnu li l-partijiet, princ¢ipalment, qeghdin jargumentaw dwar jekk
l-approvazzjoni tal-impjant idroelettriku hijiex iggustifikata fid-dawl tal-princ¢ipji previsti
fl-Artikolu  4(7) tad-Direttiva 2000/60, fid-dawl tad-decizjoni Awstrijaka ta’ emenda tal-
4 ta’ Settembru 2013, ghandu madankollu jigi mistharreg jekk qabelxejn kinitx stabbilita
deterjorazzjoni li tehtieg gustifikazzjoni.

1. Fuq ir-regoli applikabbli

34. Billi dan il-kaz jirrigwarda decizjoni tal-2007, li giet emendata fis-sena 2013, huma kkunsidrati
zewg regoli formalment differenti, jigifieri I-Artikolu 4 tad-Direttiva 2000/60 u l-effett anticipat ta’ din
id-dispozizzjoni.

35. L-obbligi previsti fl-Artikolu 4 tad-Direttiva 2000/60 huma direttament applikabbli biss sa mit-
22 ta’ Dicembru 2009, id-data tal-iskadenza tat-terminu moghti lill-Istati Membri, skont
I-Artikolu 13(6) tad-Direttiva 2000/60, ghall-pubblikazzjoni tal-pjanijiet ta’ mmaniggjar tal-bacir
tax-xmara’. Konsegwentement, fis-sena 2007, l-approvazzjoni tal-impjant tal-energija kienet ghadha
ma hijiex koperta minn din id-dispozizzjoni, izda kienet koperta mill-effett anticipat tal-Artikolu 4
applikabbli dak iz-zmien. Skont dan l-effett anticipat, 1-Istati Membri kellhom jastjenu milli jadottaw
mizuri li setghu jikkompromettu b’'mod gravi l-ghanijiet tal-Artikolu 4 tad-Direttiva 2000/60 .

36. Ghall-kuntrarju, l-Artikolu 4 tad-Direttiva 2000/60 kien applikabbli minghajr ebda dubju
fis-sena 2013, meta giet adottata t-tieni decizjoni. Din id-de¢izjoni, ghaldagstant, ghandha tigi evalwata
fid-dawl tal-Artikolu 4. Huwa biss sa fejn id-decizjoni tas-sena 2013 ma taffettwax id-decizjoni
tas-sena 2007 li l-effett anticipat tal-Artikolu 4 tad-Direttiva 2000/60 jibqa’ rilevanti.

37. Il-kwistjoni ta’ kemm il-progett jaffettwa l-istat tax-xmara Schwarze Sulm hija s-suggett
tad-decizjoni tas-sena 2013. Konsegwentement, din hija suggetta ghall-projbizzjoni fir-rigward
tad-deterjorazzjoni prevista fl-Artikolu 4(1)(a)(i) tad-Direttiva 2000/60.

38. II-Qorti tal-Gustizzja re¢entement — b’'mod xi ftit sorprendenti'’ — ikkjarifikat li ghandu jitqies li
hemm deterjorazzjoni tal-istat tal-korp tal-ilma tal-wi¢¢ hekk kif l-istat ta’ mill-inqas wiehed
mill-elementi ta’ kwalita, fis-sens tal-Anness V tad-Direttiva 2000/60, jiddegrada bi klassi wahda. F'dan
ir-rigward, huwa irrilevanti jekk din id-degradazzjoni twassalx ghal degradazzjoni tal-klassifikazzjoni,
fl-intier taghha, tal-korp tal-ilma tal-wicc. Jekk l-element ta’ kwalita kkoncernat, fis-sens tal-Anness V,
jidher diga fil-klassi l-iktar baxxa, kull degradazzjoni ta’ dan l-element tikkostitwixxi “deterjorazzjoni
tal-istat” ta’ korp tal-ilma tal-wicc ',

15 — Sentenza Nomarchiaki Aftodioikisi Aitoloakarnanias et (C-43/10, EU:C:2012:560, punti 51 sa 56).
16 — Sentenza Nomarchiaki Aftodioikisi Aitoloakarnanias et (C-43/10, EU:C:2012:560, punt 60).

17 — Ara l-konkluzjonijiet konvincenti tal-Avukat Generali Jiiskinen fil-kawza Bund fiir Umwelt und Naturschutz Deutschland (C-461/13,
EU:C:2014:2324, b'mod partikolari l-punt 100).

18 — Sentenza Bund fir Umwelt und Naturschutz Deutschland (C-461/13, EU:C:2015:433, punt 69).

6 ECLIEU:C:2015:532



KONKLUZJONIJIET KOKOTT — KAWZA C-346/14
IL-KUMMISSJONI vs L-AWSTRIJA

39. L-elementi ta’ kwalita msemmijin u 1-klassijiet tal-istat korrispondenti ghandhom definizzjonijiet
normattivi fil-punt 1.2 tal-Anness V tad-Direttiva 2000/60 u, fir-rigward tat-tliet klassijiet tal-istat
l-iktar gholjin — “gholi [tajjeb hafna]”, “tajjeb” u “moderat” —, kienu s-suggett ta’ koordinazzjoni bejn
l-Istati Membri ghal finijiet ta’ paragunabbilta ™. Il-punt 1.2.1 tal-Anness V isemmi erba’ elementi ta’
kwalita bijologika ghax-xmajjar, jigifieri l-istat tal-fitoplankton, tal-makrofiti u tal-fitobentos, tal-fawna
bentika invertebrata kif ukoll tal-fawna tal-hut; kif ukoll tliet elementi ta’ kwalita idromorfologika,
jigifieri 1-konservazzjoni tal-ilma, il-kontinwita tax-xmara kif ukoll il-karatteristici morfologici taghha,
u finalment tliet elementi ta’ kwalita fizikokimika, jigifieri 1-kundizzjonijiet generali kif ukoll
il-koncentrazzjonijiet ta’ kontaminanti sintetici specifici jew kontaminanti mhux sintetici.

2. Fuq l-applikazzjoni tal-projbizzjoni fir-rigward tad-deterjorazzjoni

40. Fl-applikazzjoni tal-projbizzjoni fir-rigward tad-deterjorazzjoni interpretata fdan il-mod,
il-Kummissjoni jkollha tipprezenta indeboliment tax-xmara Schwarze Sulm permezz tal-progett, li
tal-inqas jiddegrada bi klassi wahda lil wiehed mill-elementi tal-kwalita ta’ dan l-ilma.

41. Probabbilment ikun relattivament semplic¢i li jigi pprovat li l-progett, skont il-kriterji tal-Qorti
tal-Gustizzja, iwassal ghal deterjorazzjoni fis-sens tal-Artikolu 4(1)(a)(i) tad-Direttiva 2000/60,
perezempju fir-rigward tal-elementi ta’ kwalitd bijologika*. Madankolluy, tali deterjorazzjoni ma hijiex
sostnuta mill-Kummissjoni u 1-Awstrija ma kellha ebda opportunita li tiddefendi lilha nnifisha kontra
tali argument. Ghaldagstant, deterjorazzjoni ta’ dan it-tip ma hijiex is-suggett tal-procedura prezenti.

42. Ghall-kuntrarju, il-Kummissjoni ssostni li 1-progett jiddegrada l-evalwazzjoni generali tal-ilma bi
klassi wahda, jigifieri minn “tajjeb hafna” ghal “tajjeb”. Tali deterjorazzjoni tippresupponi li huwa
ddegradat mill-inqas element ta’ kwalita wiehed bi klassi wahda, u ghalhekk tinkorpora deterjorazzjoni
fis-sens tal-interpretazzjoni moghtija mill-Qorti tal-Gustizzja.

43. Dan l-argument tal-Kummissjoni jinsab fkontradizzjoni mad-decizjoni tal-awtoritajiet ta’
Steiermark tal-4 ta’ Settembru 2013. Din tikkonstata li, fiz-zona inkwistjoni, ix-xmara Schwarze Sulm,
ghall-kuntrarju tal-evalwazzjoni originali, tinsab biss fi stat “tajjeb”. Ghaldaqgstant, il-progett
tal-impjant tal-energija ma jistax jiddegrada l-istat tax-xmara Schwarze Sulm minn “tajjeb hafna” ghal
“tajjeb”.

44. Ghaldagstant, ir-rikors jista’ jkollu ezitu pozittiv biss jekk il-Kummissjoni tinvalida 1-evalwazzjoni
mill-gdid  tal-istat tax-xmara  Schwarze Sulm maghmula permezz tad-decizjoni tal-
4 ta’ Settembru 2013.

45. L-oggezzjonijiet tal-Kummissjoni huma bbazati fuq il-fatt li 1-evalwazzjoni mill-gdid ma ssegwix
l-indikazzjonijiet moghtija fil-pjan ta’ mmaniggar. L-evalwazzjoni tat-tagsima milquta tax-xmara
Schwarze Sulm ma kellhiex tigi emendata ad hoc fil-kuntest tal-evalwazzjoni tal-progett tal-impjant
tal-energija. Ghall-kuntrarju, ghal dan il-ghan kellu jkun adattat il-pjan ta’ mmaniggar applikabbli.
Fdan il-kuntest, il-Kummissjoni, barra minn hekk, tilmenta li 1-evalwazzjoni mill-gdid hija bbazata fuq
kriterji godda u li l-pubbliku kien involut b’'mod insuffi¢jenti. Madankollu, mil-lat sostantiv, hija ma
tikkontestax l-evalwazzjoni mill-gdid.

19 — Ara s-sentenza Bund fiir Umwelt und Naturschutz Deutschland (C-461/13, EU:C:2015:433, punti 57 u 58).
20 — Ara p. 182 tad-dokument anness mar-risposta.

46. Skont 1-Artikolu 4 tad-Direttiva 2000/60, 1-Istati Membri ghandhom, fir-rigward tal-ilma tal-wic¢ u
tal-ilma ta’ taht l-art, jadottaw il-mizuri ta’ prezervazzjoni adegwati billi jimplementaw il-programmi ta’
mizuri specifikati fil-pjanijiet ta’ mmaniggar tal-bacir tax-xmara®. Dan ifisser ukoll li, bhala regola
generali, id-decizjoni dwar l-applikazzjoni tal-projbizzjoni fir-rigward tad-deterjorazzjoni ghandha
tittiehed fuq il-bazi tal-informazzjoni li hija ddokumentata fil-pjan ta’ mmaniggar.

47. Din l-informazzjoni tinkludi wkoll l-istat tal-ilma tal-wi¢c¢ li huwa affettwat. Dan ghaliex
l-informazzjoni tal-pjan ta’ mmaniggar ghandha, skont il-punt A.4 tal-Anness VII
tad-Direttiva 2000/60, tinkludi prezentazzjoni fforma ta’ mappa tar-rizultati tal-programmi ta’
monitoragg implementati skont I-Artikolu 8 u I-Anness V.

48. Minn dan il-Kummissjoni tikkonkludi li evalwazzjoni mill-gdid tal-istat ta’ meded tal-ilma hija
ammissibbli biss fil-kuntest ta’ aggornament tal-pjan ta’ mmaniggar, li ghandu jitwettaq tal-inqas kull
sitt snin.

49. Dan l-argument ghandu jkun accettat sa fejn l-evalwazzjoni mill-gdid hija bbazata fuq kriterji
godda, ghaliex tali kriterji ghandhom ikunu applikati fuq il-meded ta’ ilma kollha koperti mill-pjan,
sabiex ikun zgurat immaniggar koerenti.

50. Huwa minnu li - Kummissjoni tikkritika li l-evalwazzjoni mill-gdid inezami hija bbazata fuq tali
kriterji godda, jigifieri dawk previsti fir-Regolament Awstrijak dwar l-ghanijiet tal-kwalita “Ekologija
tal-Ilma tal-Wic¢”* tas-sena 2010. Skont il-Kummissjoni, meta mqgabbel mal-ewwel pjan ta’ mmaniggar
tas-sena 2009, dan ir-regolament jinkludi kriterji ta’ evalwazzjoni godda. Madankollu, dan l-argument
ghandu jigi michud. Fil-fatt, dan ir-regolament kien diga serva bhala l-bazi ghall-pjan ta’ mmaniggar
Awstrijak >,

51. Barra minn hekk, anki l-informazzjoni dwar l-estrazzjoni tal-ilma tax-xorb mill-post qrib is-sors
tax-xmara Schwarze Sulm® kienet diga maghrufa fil-mument tal-approvazzjoni tas-sena 2007 *.

52. Fil-fatt, id-decizjoni tas-sena 2013, ghaldagstant, hija intiza li tapplika ghall-ewwel darba b’'mod
korrett il-kriterji ta’ evalwazzjoni applikabbli ghall-pjan ta’ mmaniggar. Konsegwentement, din hija
korrezzjoni ta’ zball fil-pjan ta’ mmaniggar, li r-realta fattwali taghha ma hijiex gieghda tigi kkontestata
mill-Kummissjoni fil-pro¢edura prezenti.

53. Tali korrezzjoni ta’ zball ghandha, bhala princ¢ipju, tkun possibbli. Fil-fatt, kif diga qal Konfucju:
26

54. Huwa difficli li wiehed jaccetta li jkun mehtieg li de¢izjoni tittiehed fuq il-bazi ta’ informazzjoni li
tirrizulta li hija zbaljata, u dan biss ghaliex din l-informazzjoni tkun taghmel parti mill-pjan ta’
mmaniggar. Jekk dan ma jkunx il-kaz, mhux biss jistghu jibqghu jippersistu ostakoli li ma humiex
iggustifikati ghal progetti, izda jkunu pperikolati wkoll, kif l-Awstrija ghandha ragun issostni,
l-ghanijiet ta’ protezzjoni tad-Direttiva, fil-kaz li sussegwentement jimmaterjalizzaw fatti li jitolbu
mizuri ta’ protezzjoni iktar b’sahhithom.

21 — Sentenza Nomarchiaki Aftodioikisi Aitoloakarnanias et (C-43/10, EU:C:2012:560, punt 51 u 52).

22 — Verordnung des Bundesministers fiir Land- und Forstwirtschaft, Umwelt und Wasserwirtschaft tiber die Festlegung des okologischen
Zustandes fiir Oberflichengewdsser (Regolament tal-Ministru Federali ghall-Agrikoltura, il-Forestrija, 1-Ambjent u 1-Gestjoni tar-Rizorsi
tal-Ilma li jistabbilixxi l-istat ekologiku ghall-ilma tal-wic¢, Gazzetta tal-Ligi Federali 2010, Parti II, Nru 99 tad-29 ta’ Marzu 2010).

23 — Pjan nazzjonali ghall-immaniggjar tal-ilma 2009 — NGP 2009,
(http://www.bmlfuw.gv.at/dms/Imat/wasser/wasser-oesterreich/plan_gewaesser_ngp/nationaler_gewaesserbewirtschaftungsplan-nlp/ngp/
NGP_Textdokument_30_03_2010.pdf, p. 100).

24 — Anness A-10 ghar-rikors, p. 144.
25 — Anness A-14 ghar-rikors, p. 7.
26 — Gabriet 15,29, essenzjalment: Li taghmel zball u ma tibdel xejn, dak huwa l-izball.

55. Konsegwentement, fil-kaz prezenti, ma ghandhiex tkun ikkunsidrata l-evalwazzjoni tal-istat
tax-xmara Schwarze Sulm fil-pjan ta’ mmaniggar, izda ghandu jigi kkunsidrat l-istat reali taghha, li ma
huwiex qieghed jigi kkontestat. Ghaldagstant, id-deterjorazzjoni invokata mill-Kummissjoni, minn
“tajjeb hafna” ghal “tajjeb”, ma hijiex possibbli.

56. II-Kummissjoni lanqas ma tista’ tikkontesta din il-konstatazzjoni billi tinvoka l-adattament b’'mod
inkorrett tal-pjan ta’ mmaniggar u billi tikkritika l-partecipazzjoni tal-pubbliku. Fil-fatt,
indipendentement minn jekk dawn l-oggezzjonijiet formali u procedurali humiex iggustifikati, dawn
l-oggezzjonijiet ma jistghux iwasslu sabiex fil-procedura prezenti jitqies li l-istat tax-xmara Schwarze
Sulm kien “tajjeb hafna” jekk, skont l-informazzjoni pprezentata lill-Qorti tal-Gustizzja, dan huwa biss
“tajjeb”.

57. Madankollu, jekk id-deterjorazzjoni allegata mill-Kummissjoni ma tistax tkun ikkonstatata, ma
hemmx bzonn li din tigi ggustifikata. Ghaldagstant, il-kritika tal-Kummissjoni fil-konfront ta’ din
il-gustifikazzjoni ma tistax tintlaqa’.

58. Konsegwentement, ir-rikors ghandu jigi michud.

V — Fuq l-ispejjez
59. Skont l-Artikolu 138(1) tar-Regoli tal-Procedura tal-Qorti tal-Gustizzja, il-parti li titlef il-kawza

ghandha tbati l-ispejjez, jekk dawn ikunu ntalbu. Peress li l-Kummissjoni tilfet, hija ghandha tigi
kkundannata sabiex tbati l-ispejjez kollha.

VI — Konkluzjoni
60. Ghaldagstant, nipproponi li I-Qorti tal-Gustizzja tiddeciedi kif gej:
1) Ir-rikors huwa michud.

2) IlI-Kummissjoni hija kkundannata ghall-ispejjez.

